
				এই পৃষ্ঠাটোৰ বৈধকৰণ হৈছে
২৫
দিহা নামৰ সম্ভাৰ




৬। মূল ঘোষাঃ-






শঙ্কৰে আনি দিলে ভক্তিৰ পানচৈ।

মাধৱে বুজাই দিলে পাৰ হবলৈ।

বুজা মন ভাই, লোৱা মন ভাই,

মুক্তি মন্ত্ৰ দিলে আমাক গুৰু দুজনাই॥







পদঃ-






গুৰু শঙ্কৰ পদে কৰো নমস্কাৰ।

বান্ধব মাধৱ পদে কৰো নমস্কাৰ।

লোকৰ কল্যাণ হেতু ভৈলা অৱতাৰ,

ৰাম নাম মহা ৰত্নকৰিলা প্ৰচাৰ॥

শুদ্ধৰূপে নাম ধৰ্ম্ম প্ৰচাৰ কৰিলা।

শৰণ ভজন মালা ভকতক দিলা।

তিনি সন্ধ্যা গুৰু সেৱা কৰে সিটোজন,

গুৰু কৃপাহন্তে তত্ব মিলয় সিজন॥

অশেষত আছে গুৰু সংসাৰ ভিতৰ।

নামদাতা গুৰু সবাসাতে শ্ৰেষ্ঠতৰ

সংসাৰ সাগৰ মাজে গুৰুসে কাণ্ডাৰ,

গুৰুৱে কৰিব পাৰে সংসাৰৰ পাৰ॥

সংসাৰত যাতহস্তে লভয় জনম।

আদ্য গুৰু পিতৃ সিটো পূজনী উত্তম।

আনো সৱ যত যত পূজনী আছয়,

সবাতো অধিক পিতৃ পূজনী হোৱয়॥

